Kopja Informali ta' Sentenza

QORTI TA' L-APPELL KRIMINALI
ONOR. IMHALLEF
DAVID SCICLUNA

Seduta tat-30 ta' Ottubru, 2014
Appell Kriminali Numru. 336/2014

ll-Pulizija

Jonathan Felice

II-Qorti:

1. Rat l-imputazzjonijiet migjuba mill-Pulizija Ezekuttiva kontra Jonathan
Felice, karta ta’ 1-identita” numru 389288(M), talli:

(1) Nhar-it 12 ta’ Lulju 2014 ghall-habta tas-18:00 hrs gewwa Hal Qormi u
f’dawn il- Gzejjer, wara 1i kien ikkundannat f’Malta ghal serq, kien fil-pussess
ta’ oggetti li ma kinux tal-kundizzjoni tieghu minghajr ma ta kont sodisfacenti
ta’ kif kienu gew legittimament ghandu, u dan bi ksur ta’ Artikolu 287 tal-
Kapitolu 9 tal-Ligijict ta’ Malta;

(2) Fl-istess lok, hin u ¢irkostanzi, kiser xi kundizzjoni/jiet tal-helsien mill-
arrest, fosthom illi ma jaghmilx reat ichor ta’ natura volontarja, moghti b’
digriet nhar-is 27 ta’ Mejju 2013 mill-Magistrat Dr. A. Demicoli LL.D.

(3) Fl-istess lok, hin u ¢irkostanzi, kiser xi kundizzjoni/jiet tal-helsien mill-
arrest, fosthom illi ma jaghmilx reat iehor ta’ natura volontarja, moghti b’digriet
nhar-is 26 ta’ Jannar 2010 mill-Imhallef D. Scicluna.

(4) Fl-istess lok, hin u ¢irkostanzi, kiser xi kundizzjoni/jiet tal-helsien mill-
arrest, fosthom illi ma jaghmilx reat iehor ta’ natura volontarja, moghti b’
digriet nhar-il 15 ta’ Frar 2008 mill-Magistrat Dr C. Scerri Herrera, LL.D.

(5) Fl-istess lok, hin u c¢irkostanzi kkommetta reat, waqt il-perijodu ta’
probation order ghal tliet snin, moghtija mill-Magistrat Dr. Edwina Grima,
LL.D. nhar-id 29 ta’ April 2013 bi ksur tal-Artikolu 7 tal-Kapitolu 446 tal-
Ligijiet ta’ Malta.

(6) Fl-istess dati, hin, lok u ¢irkostanzi rrenda ruhu recidiv ai termini tal- artikoli
49, 50 u 289 tal-Kap 9 tal Ligijiet ta’ Malta wara li huwa gja~ gie misjub hati
permezz ta’ diversi sentenzi moghtija mill-Qrati ta’ Malta, liema sentenzi saru
definittivi u ma jistghux jigu mibdula.

[I-Qorti giet mitluba tirrevoka 1-helsien mill-arrest ta’ 1-imsemmi Jonathan
Felice moghti b’digriet mill-Imhallef David Scicluna LL.D. moghti nhar-is 26
ta’ Jannar 2010, b’digriet iehor moghti nhar-is 27 ta’ Mejju 2013 mill-
Magistrat Dr. A. Demicoli LL.D. u b’digriet iehor moghti mill-Magistrat Dr.
Consuelo Scerri Herrera nhar-il 15 ta’ Frar 2008 minhabba ksur ta’ xi
kundizzjoni/jiet tal-helsien mill-arrest u cioe” kkommetta reat ichor waqt li kien
taht il-helsien mill-arrest, ghalhekk gie mitlub lill-Qorti sabiex tordna I-arrest
mill-gdid tal-istess imputat u kif ukoll tordna lill-imputat ihallas is-somma bhala
garanzija personali u din is-somma tghaddi favur il- Gvern ta’ Malta kif stipulat
fl-artikolu 579(2)(3) tal-Kapitolu 9 tal-Ligijiet ta’ Malta ;

2. Rat is-sentenza tal-Qorti tal-Magistrati (Malta) bhala Qorti ta’ Gudikatura
Kriminali li permezz taghha sabet lill-imputat hati tal-imputazzjonijiet dedotti
fil-konfront tieghu u filwaqt li sabet il-htija fl-ewwel, it-tieni, it-tielet, ir-raba’, u

s-sitt imputazzjonijiet u kkundannatu piena komplessiva ta’ sentejn (2)
prigunerija effettivi, sabitu wkoll hati tal-hames imputazzjoni u filwaqt illi
rrevokat I-ordni ta’ probation moghtija f*dik is-sentenza, trattat lill-imputat dags
li kieku sabitu hati tal-imputazzjonijiet hemm migjuba fil-konfront tieghu u
kkundannatu ghal terminu ulterjuri ta’ sitt (6) xhur prigunerija. B’hekk il-piena
komplessiva hija wahda ta’ sentejn u sitt xhur prigunerija. Inoltre, ai termini ta’
I-artikoli 579 (2) u 579 (3) tal-Kapitolu 9 tal-Ligijiet ta’ Malta, il-Qorti rrevokat
Il-helsien mill-arrest tal imsemmi Jonathan Felice moghti b’digriet nhar is-26 ta’
Jannar 2010 moghti mill-Imhallef Dr. D Scicluna, LL.D., b’digriet iehor moghti
nhar-is 27 ta’ Mejju 2013 moghti mill-Magistrat Dr. A. Demicoli, LL.D., u
b’digriet iehor moghti nhar-il 15 ta’ Frar 2008 moghti mill-Magistrat Dr. C.
Scerri Herrera LL.D., minhabba ksur ta’ xi kundizzjoni/jiet tal-helsien mill-
arrest u cioe’ kkommetta reat ichor waqt li kien taht il-helsien mill-arrest, u
ordnat l-arrest mill-gdid tal-imputat.

3. Rat ir-rikors ta’ appell tal-istess Jonathan Felice pprezentat fil-31 ta’ Lulju
2014 1i permezz tieghu talab 1i din il-Qorti tvarja s-sentenza billi, filwaqt li
tikkonfermaha f’dik il-parti fejn sabitu hati tal-imputazzjonijiet kollha migjuba
fil-konfront tieghu, tvarjaha f’dik il-parti fejn ikkundannatu ghal terminu ta’
sentejn prigunerija ghal dak i jirrigwarda I-ewwel, it-tieni, it-tielet, ir-raba’ u s-
sitt imputazzjonijiet, u f’dik il-parti fejn ikkundannatu ghal terminu ulterjuri ta’
sitt xhur prigunerija fuq is-sejbien ta’ htyja fil-hames imputazzjoni, u
konsegwentement tipprovdi ghal piena aktar mita u idoneja fi¢-cirkostanzi;

4. Rat l-atti kollha tal-kawza; rat il-fedina penali aggornata tal-appellanti esebita
mill-prosekuzzjoni b’ordni ta’ din il-Qorti; semghet it-trattazzjoni; ikkunsidrat:

5. Dan l-appell huwa unikament dwar il-piena li l-appellant igis eccessiva.
Huwa jghid illi mill-atti processwali jirrizulta illi huwa ghandu problemi u
kellu problemi serji kemm tul it-trobbija tieghu kif ukoll fi Zminijiet recenti.
Jghid illi ghandu diffikultajiet kbar isegwi hajja regolari ta’ awtodixxiplina u
gatt ma gharaf hajja ohra ghajr dik tal-kriminalita’; dan jirrizulta ampjament
mill-fedina penali tieghu. “Madankollu”, jissottometti I-appellant, “jidher li fix-
xhur li ghaddew, anke skond ma jixhed I-uffi¢jal tal-probation tieghu, I-imputat
Felice beda jaghmel tentattivi sabiex jigi ngaggat b’impjieg u ghajr li I-istess
uffi¢jal ma dehrlux li kien hemm xi1 motivazzjoni kbira ghax-xoghol, ¢ertament
dan jista’ jitqies bhala I-ewwwel pass fit-triq it-tajba.” U jkompli jghid 1-
appellant:

“Illi tenut kont ic-¢cirkostanzi, dan il-pass, ghad 1i huwa oggettivament ckejken,
ma jistax jitgies bl-istess kejl meta dan il-pass ikun ghamlu persuna li ghal snin
twal ma gharaf jaghmel xejn sabiex johrog mill-vizzji u |-problemi socjali tieghu
li komplew ikebbsu I-inklinazzjoni tieghu lejn 1-agir doluz.

“Illi minkejja dan il-Qorti ghazlet li tirrevoka l-helsien mill-arrest fi proc¢eduri li
hemm pendenti kif inghad kontra 1-imsemmi Jonathan Felice u ordnat I-arrest
mill-gdid tieghu.

“Illi d-difiza tikkontendi illi fic-¢irkostanzi kien ikun aktar idoneju illi I-imputat
jigi punit tal-izbalji tieghu billi 1-Qorti tezercita d-diskrezzjoni moghtija lilha flI-
artikolu 579(2) u tordna I-hlas ta’ multa idoneja ghall-imputazzjonijiet immarkati
bin-numri 2, 3 u 4 — minghajr ma tordna l-arrest mill-gdid tieghu.

“Illi b’hekk, galadarba 1-Qorti hasset li kien hemm il-prova sal-grad rikjest mil-
ligi sabiex tinstab il-htija tal-imputat, ikun gie sodisfatt 1-element punittiv tal-ligi
izda fl-istess nifs ikun gie salvagwardjat il-progress, minimu kemm hu minimu,
li jkun sar mill-imputat fil-hajja tieghu u fl-attitudini generali tieghu lejn il-hajja.

“Illi b’hekk I-imputat kien ikun jista’ jinghata piena li tkun ferm anqas minn dik li
giet erogata u dik il-motivazzjoni li jkun beda jsib I-imsemmi Jonathan felice ma
tkiunx iddeterjorat kompletament ladarba huwa jigi mehlus mill-habs.

“Illi mbaghad dwar l-imputazzjonijiet 1, 5 u6 I-imputat ftit ghandu xi jghid.”

6. Fir-rigward tal-problemi ta’ l-appellant, issir referenza ghax-xiehda ta’ I-
ufficjal tal-probation Matthew Fleri Soler li xehed quddiem I-ewwel Qorti fit-22
ta’ Lulju 2014. Huwa qal illi beda jissorvelja lill-appellant (allura imputat)
f’Ottubru 2013 skond ordni ta’ probation moghti fid-29 ta’ April 2013 dwar kaz
li kien jittratta pussess ta’ eroina u ta’ cannabis. Qal li ma setax jibda s-
sorveljanza gabel peress illi I-appellant kien inkarcerat, izda kien imur jarah il-
habs. Meta l-appellant skonta I-piena tieghu, il-kuntatt min-naha ta’ lI-appellant
ma kienx regolari u |-ufficjal tal-probation pprezenta denunzja f'April 2014.
Skond I-uffi¢jal tal-probation, wara l-ewwel seduta, l-appellant nghata I-
opportunita™ mill-Qorti Kriminali sabiex jaghmel progress, u fil-fatt minn
dakinhar l-appellant beda jattendi regolarment l-appuntamenti mieghu.
Attenda sitt appuntamenti minn tmienja; kienu I-ahhar tnejn konsekuttivi li ma
attendiex. Kien hadlu tliet kampjuni ta’ urina; I-ewwel wiehed minnhom kien I-
appellant stess li qal li kien abbuza mill-kokaina izda t-tnejn I-ohra kienu
“clean”. ll-genituri ta’ l-appellant isseparati. Meta hareg mill-habs mar jghix
ma’ ommu u xi Zzmien wara ma’ missieru. Ir-relazzjonijiet mal-familjari tieghu
mhux dejjem tajbin izda meta kien gieghed jixhed l-uffi¢jal tal-probation, I-
appellant kellu support mill-missier u, ghalkemm mhux dags minghand il-
missier, minghand huh.

7. Huwa evidenti, pero’, illi I-appellant gieghed jibbaza |-pretenzjoni tieghu
ghal piena izghar fuq fattur wiehed principali, dak li beda jaghmel tentattivi
biex isib xoghol. Dwar dan |-uffi¢jal tal-probation Matthew Fleri Soler jghid:

“...I-ikbar problema li tista’ tghid li ghandi mas-Sur Felice hija fejn
jidhol l-aspett tax-xoghol ghaliex jidher i m’hemmx motivazzjoni,
ghalkemm huwa dan 1-ahhar wara li saret id-denunzja jghid li beda
jirregistra ghax-xoghol m’hemmx dik il-motivazzjoni. Ma narax li
hemm dik il-motivazzjoni ghax-xoghol min-naha tieghu. Ir-raguni
hija 1i kull darba li jiena nheggu sabiex ... jaghmel kuntatt jirregistra,
isib xoghol, jaghmel effort biex isib xoghol u jghidli li minhabba I-
kazijiet pendenti li hu ghandu ... huwa jsibha difficli sabiex jimmotiva
ruhu sabiex jahdem, ghalkemm jaghmel dawk 1-odd jobs li ghandhom
x’jagsmu ma’ bejgh kif ukoll ma’ hasil ta’ karozzi.”

8. Huwa certament ta’ hasra kbira illi zaghzugh bhall-appellant ma sabx ruhu
f'cirkostanzi henjin u gieghed jahli hajtu f'hajja ta’ kriminalita’. Ma jistax jghid i
ma nghatax opportunitajiet mill-Qrati, pero’, ghax mill-fedina penali tieghu
jidher illi huwa diga™ nghata tliet ordnijiet ta’ probation, minbarra conditional
discharge. Din il-Qorti hi dejjem lesta li tghin lil min ikun lest jaccetta tali
ghajnuna. Izda kollox jiddependi mill-motivazzjoni. Mix-xiehda ta’ I-uffi¢jal tal-
probation jirrizulta illi I-appellant m’ghandux motivazzjoni biex jahdem, salv li
jaghmel xi odd jobs. Di piu’, ghalkemm l-appellant beda jattendi appuntamenti
ma’ |-uffi¢jal tal-probation tieghu wara li dan ghamillu denunzja, jidher illi
attenda sitt appuntamenti u falla I-ahhar tnejn. In-nuggas ta’ motivazzjoni ta’ I-
appellant li he makes this probation work tohrog ¢ara mill-fatt illi kkommetta
r-reat odjern propriju fil-perijodu ta’ probation, tliet xhur biss wara |li deher
quddiem il-Qorti Kriminali wara denunzja u nonostante illi kien diga’ kellu
numru ta’ sessjonijiet ma’ |-uffi¢jal tal-probation tieghu. Mhux hekk biss, izda
dan ir-reat l-appellant ikkommettieh meta kellu mill-angas tliet kazijiet
pendenti li dwarhom kien qieghed igawdi mill-helsien mill-arrest. Fic-
cirkostanzi, u wara li din il-Qorti ezaminat il-fedina penali ta’ l-appellant, ma
tistax ma tosservax illi wiehed mid-doveri tal-Qorti hi I-protezzjoni tas-socjeta’.
Ghalhekk I-ewwel Qorti kienet gustifikata illi timponi piena karcerarja dwar I-
imputazzjonijiet kollha dedotti kontra I-appellant.

9. Issa, il-piena li dehrilha li kellha timponi I-ewwel Qorti kienet ta’ sentejn
prigunerija dwar l-ewwel, it-tieni, it-tielet, ir-raba’ u s-sitt imputazzjonijiet u sitt
xhur prigunerija dwar il-hames imputazzjoni. B’referenza ghall-hames
imputazzjoni, u cioe’ li I-appellant ikkommetta r-reat in kwistjoni waqt perijodu
ta’ probation, din il-Qorti tirreferi ghall-artikolu 23(1)(a) tal-Kap. 446 tal-Ligijiet
ta’ Malta li jipprovdi li fejn ikun hemm sejbien ta’ htija ta’ reat kommess matul
il-perijodu ta’ probation, “jekk tkun l-istess gorti li tkun ghamlet l-ordni ta’
probation, lI-ordni ta’ servizz fil-komunita, I-ordni ta’ probation u servizz jew I-
ordni ghal liberazzjoni kondizzjonata, tista’ tittratta lil dik il-persuna ghar-
reat li dwaru tkun saret dik I-ordni b’kull mod li tista’ tittratta lill-hati li kieku
kien ghadu kemm gie dikjarat hati minn jew quddiem dik il-gorti ghal dak ir-

reat” (sottolinear ta’ din il-Qorti). Dan ifisser illi fil-komputazzjoni tal-piena, il-
Qorti m’ghandhiex tittratta ir-reat/i li dwarhom kien inghata il-probation
b’piena separata izda ghandhom jigu trattati flimkien mar-reat/i l-ohra li
wasslu biex l-imputat jigi trattat mill-gdid ghar-reati li dwarhom tkun saret |-
ordni ta’ probation, u jigi applikat l-artikolu 17(b) tal-Kap. 9 tal-Ligijiet ta’
Malta. Jigifieri I-ewwel Qorti ma setghetx tikkomputa fir-rigward tal-hames
imputazzjoni piena separata ta’ sitt xhur biex tizdied mas-sentejn dwar I-
imputazzjonijiet I-ohra minghajr ma tiehu in konsiderazzjoni l-artikolu 17(b)
imsemmi. Fil-kaz odjern ghalhekk hemm lok ta’ temperament fil-piena.

10. Ghal dawn il-motivi tiddeciedi billi tirriforma s-sentenza appellata,
tirrevokaha in kwantu kkundannat lill-appellant Jonathan Felice ghall-piena ta’
prigunerija ta’ sentejn u sitt xhur u minflok tikkundannah ghall-piena ta’
prigunerija ta’ sentejn u xahrejn. Tikkonferma s-sentenza appellata fil-bgija.

Pagna 7 minn 7
Qrati tal-Gustizzja



